
Harakatni tashkil etish bo‘yicha muhandislik faoliyatining asosiy mazmunini 

ko‘rib chiqishda amalga oshirilayotgan chora-tadbirlar natijalarini miqdoriy 

ko‘rsatkichlar bo‘yicha baholash zarurligi qayd etiladi. Shu bilan birga jamoat 

transportidan foydalanish sifatini ta’minlashda "oldingi" va "keyin" ko‘rsatkichlarini 

taqqoslash usulidan foydalanish maqsadga muvofiq hisoblanadi. Bu o‘ziga xos 

transport sharoitlarining xilma-xilligi bilan bog‘liq va shuning uchun baholash 

mezonlarining mutloq qiymatlarini belgilashning iloji yo‘q va harakatni tashkil etishni 

takomillashtirish natijasida yuzaga keladigan ko‘rsatkichlardagi o‘zgarishlarni tahlil 

qilish kerak. Jamoat transportida, ya’ni avtobus harakatini yaxshilash shahar 

ko‘chalarida aniq va kompleks chora-tadbirlar ishlab chiqish lozimligini taqazo etadi 

[1-4]. 

Yo‘lovchi transportining  iqtisodiy sifati ko‘p jihatdan quyidagi parametrlar 

asosida shakllanishi keltirilgan: yo‘nalish tarmog‘i zichligi, yo‘lovchi transporti 

yo‘nalishlari uzunligini barcha tarmoq uzunligiga nisbatini ko‘rsatuvchi yo‘nalish 

koeffitsenti, har bir 1000 kishiga to‘g‘ri keluvchi transport vositalari soni, harakat 

tekisligi, harakatga ketadigan vaqt, transport vositasining sig‘imidan foydalanish, 

yetib borish mobaynida yo‘nalishlarni almashtirish koeffitsenti [5-8]. 

 Hozirgi kunda shahar jamoat transportida ko‘proq kuzatiladigan umumiy 

muammolar Andijon shahri jamoat transporti ish sharoitida ham mavjud. Masalan, 

harakat intervaliga amal qilmasligi, oraliq to‘xtash bekatlari belgilanmaganligi, 

jamoat transportidagi tiqilinch holatlar (yo‘lovchilarni, ayniqsa tig‘iz paytlarda, 

me’yordan ortiq mindirilishi), haydovchi va yo‘lovchi o‘rtasidagi muomila 

madaniyati yetarli emasligi va shu kabi muammolar yaqqol namoyon bo‘ladi [9-14]. 

Jamoat transportining ishini tashkil etishdagi ayrim kamchiliklar va 

yo‘nalishlarda sifatli xizmat ko‘rsatishga bo‘lgan beetiborlik yo‘lovchilar uchun 

noqulayliklarga sabab bo‘ladi. Jamoat transportida xizmat ko‘rsatish sifatini oshirish 

uchun avvalo yo‘nalishlardagi yo‘lovchilar oqimi kuzatilishi, olingan ma’lumotlar 

tahlil etilishi lozim bo‘ladi. Mazkur maqolada ob’ekt sifatida Andijon shahar 

“Pistamozor-Klinika” SHI-222-sonli avtobus yo‘nalishi tanlandi. 

Hafta kunlari bo‘yicha eng ko‘p tashilgan yo‘lovchilar hajmi shanba kuniga, 659 

taga to‘g’ri kelganligi sababli hisob kitoblar ham shu kun bo‘yicha o‘tkaziladi. 

Quyidagi 1-rasmda yo‘lovchilar tashish hajmi keltirilga, hafta kunlari bo‘yicha [15-

19]. 

 
1-rasm. Hafta kunlari bo‘yicha tashilgan yo‘lovchilar hajmi grafigi,( SHI-222-

sonli avtobus yo‘nalish “Pistamozor-Klinika”) 

 

Ushbu yo‘lovchilar oqimi grafikidan shuni ko‘rish mumkinki bunda eng ko‘p 

tashilgan yo‘lovchilar hajmi hafta kunlari bo‘yicha shanba kuni 659 ta yo‘lovchiga, 

eng kami esa juma kuni 508 ta yo‘lovchiga to‘g’ri kelmoqda [20-23].  

SHI-222-sonli avtobus yo‘nalishda olingan eksperimental ma’lumotlar bo‘yicha 

linyada harakatlanuvchi kerakli avtobuslar sonini hamda ular orasidagi interval vaqtini 

hisoblash. Yo'nalishning asosiy maqsadi yo'lovchilarning yetkazish ob'ektlari Klinika 

va Pistamozor o'rtasida qulay harakatlanishdir [24-27]. 

Xulosa qilib shuni takidlash lozimki yuqorida keltirilgan tahlillarga asoslanib, 

yo‘lovchilarni tashish sifatini yaxshilash uchun jamoat transporti yo‘nalishlarining 

to‘xtash bekatlarini takomillashtirish kerak ekanligi va SHI-222-sonli avtobus 

yo‘nalishning asosiy vazifalari va maqsadi tahlil qilindi. Olingan eksperimental 

ma’lumotlar asosida hafta kunlari bo‘yicha yo‘lovchilar oqimi tahlil qilinidi.  

